
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Бать-мамтöм да бать-мам дöзьöртöг кольöм челядьлы, а сідзжö бать-мамтöм да бать-мам дöзьöртöг кольöм челядь пиысь йöзлы велöдан юкöнын содтöд социальнöй гарантияяс йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2005 во июнь 28 лунся 162 №-а шуöмö вежсьöмъяс пыртöм йылысь

Коми Республикаса Правительство шуис:
Пыртны "Бать-мамтöм да бать-мам дöзьöртöг кольöм челядьлы, а сідзжö бать-мамтöм да бать-мам дöзьöртöг кольöм челядь пиысь йöзлы велöдан юкöнын содтöд социальнöй гарантияяс йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2005 во июнь 28 лунся 162 №-а шуöмö татшöм вежсьöмъяс:

1) 4 пунктö содтыны татшöм сюрöса абзац:

"Бать-мамтöм да бать-мам дöзьöртöг кольöм челядь пиысь йöзлы, кодъяс быдмисны Россия Федерацияса гражданалöн семьяясын, кодъясöс олан местанас гижöма урчитöм пöрадок серти Коми Республика мутасö да кодъяс велöдчöны шöр (тыр) велöдан общеобразовательнöй учреждениеясын, тыр арлыд тырöмсянь да велöдан учреждение помавтöдз либö улыс тшупöда уджсикасö, шöр тшупöда уджсикасö либö вылыс тшупöда уджсикасö велöдан учреждениеясö пырöм бöрын быд тöлысся сьöм индан да мынтан пöрадокыс – 4 №-а содтöдын индöм серти.";
2) 7 пункт гижны тадзи:

"7. Тайö шуöмсö збыльмöдöм бöрся видзöдны Коми Республикаса Юралысьöс вежысь И.А. Кутаевалы.";

3) содтöд серти шуöм дорö содтыны 4 №-а содтöд.
Коми Республикаса Юралысь                                                             В. Торлопов
Сыктывкар

2007 вося февраль 19 лун

28 №

Коми Республикаса Правительстволöн

2007 во февраль 19 лунся 28 №-а

шуöм дорö 

СОДТÖД

"ВЫНСЬÖДÖМА

Коми Республикаса Правительстволöн

2005 во июнь 28 лунся 162 №-а

шуöмöн

(4 №-а содтöд)

Бать-мамтöм да бать-мам дöзьöртöг кольöм челядь пиысь йöзлы, кодъяс быдмисны Россия Федерацияса гражданалöн семьяясын, кодъяслысь олан местанас гижöма урчитöм пöрадок серти  Коми Республика мутас да кодъяс велöдчöны шöр (тыр) велöдан общеобразовательнöй учреждениеясын, тыр арлыд тырöмсянь да велöдан учреждение помавтöдз либö улыс тшупöда уджсикасö, шöр тшупöда уджсикасö либö вылыс тшупöда уджсикасö велöдан учреждениеясö пырöм бöрын быд тöлысся сьöм арталан да мынтан 
ПÖРАДОК
1. Тайö Пöрадокыс ладмöдö быд тöлысся сьöм урчитöм да мынтöм йылысь  юалöмъяс бать-мамтöм да бать-мам дöзьöртöг кольöм челядь пиысь йöзлы, кодъяс быдмисны Россия Федерацияса гражданалöн семьяясын, кодъяслысь олан местанас гижöма урчитöм пöрадок серти  Коми Республика мутас да кодъяс велöдчöны шöр (тыр) велöдан общеобразовательнöй учреждениеясын, тыр арлыд тырöмсянь да велöдан учреждение помавтöдз либö улыс тшупöда уджсикасö, шöр тшупöда уджсикасö либö вылыс тшупöда уджсикасö велöдан учреждениеясö пырöм бöрын (водзö – велöдчысьяс), тыр арлыд тырöмсянь да сійö волöн июль 1 лунöдз, кор найö помалісны тайö общеобразовательнöй учреждениесö, а улыс тшупöда уджсикасö, шöр тшупöда уджсикасö либö вылыс тшупöда уджсикасö велöдан учреждениеясö пырöм бöрын (водзö – уджсикасö велöдан учреждениеяс) – сійö волöн сентябр 1 лунöдз, кор найö помалісны шöр (тыр) велöдан общеобразовательнöй учреждение.

2. Быд тöлысся сьöм урчитöм могысь велöдчысьяс сетöны Коми Республикаса йöзöс велöдан да вылыс тöдöмлун министерствоö:

1) финансово-кредитнöй учреждениеын лицевöй тшöтлысь  номер индöмöн быд тöлысся сьöм урчитöм да мынтöм йылысь гижöда шыöдчöм;

2) шöр (тыр) велöдан общеобразовательнöй учреждениеысь водзö велöдчöм йылысь справка;

3) паспорт либö  велöдчысьöс, кыдзи торъя мортöс, эскöдан документ копия.
3. Быд тöлысся сьöм урчитöм да мынтöм (урчитöмын да мынтöмын öткажитöм) йылысь решение примитсьö Коми Республикаса йöзöс велöдан да вылыс тöдöмлун министерствоöн тайö Пöрадоклöн 2 пунктын индöм документъяс сетан лунсянь 15 лунöн.
Быд тöлысся сьöм урчитöмын да мынтöмын öткажитöм йылысь решение примитігöн Коми Республикаса йöзöс велöдан да вылыс тöдöмлун министерство юöртö та йылысь шыöдчысьлы гижöдöн öткажитöмлысь помкасö индöмöн.

4. Сэк, кор велöдчысь шöр (тыр) велöдан общеобразовательнöй учреждение помалöм бöрын оз пыр велöдчыны  улыс тшупöда уджсикасö, шöр тшупöда уджсикасö либö вылыс тшупöда уджсикасö велöдан учреждениеясö, быд тöлысся сьöм мынтöмыс дугöдсьö тайö волöн июнь 30 лунö.
5. Велöдчысьяс, кодъяс пырисны уджсикасö велöдан  учреждениеясö шöр (тыр) велöдан общеобразовательнöй учреждение помалан воö, сетöны Коми Республикаса йöзöс велöдан да вылыс тöдöмлун министерствоö уджсикасö велöдан лöсялана учреждениеын велöдчöм йылысь справка, мый подув вылын Коми Республикаса йöзöс велöдан да вылыс тöдöмлун министерство примитö волöн июль 1 лунсянь август 31 лунöдз, кор найö помалісны шöр (тыр) общеобразовательнöй учреждение, быд тöлысся сьöм мынтöм йылысь решение.
6. Велöдчысьяслы, кодъяс 2006 воын воисны тыр арлыдöдз да кодъяс 2007 воын водзö велöдчöны шöр (тыр) общеобразовательнöй учреждениеясын, быд тöлысся сьöм мынтыссьö 2007 во январ 1 лунсянь тайö Пöрадоклöн 2 пунктын индöм документъяс подув вылын.

7. Коми Республикаса йöзöс велöдан да вылыс тöдöмлун министерство быд тöлысся сьöм урчитöм да мынтöм йылысь решение подув вылын вуджöдö найöс велöдчысьяслы лицевöй тшöтъяс вылö.

8. Велöдчысьяслы колö тöлысся кадколастö юöртны  Коми Республикаса йöзöс велöдан да вылыс тöдöмлун министерстволы сійö лоöмторъяс йылысь, мый серти дугöдсьö быд тöлысся сьöм мынтöмыс.

9. Быд тöлысся сьöм урчитöмкöд да мынтöмкöд йитöдын вензьöмъяс бырöдсьöны законодательствоöн урчитöм пöрадок серти.".
Комиöдіс   Афанасьева Е.Е.

4 632 пас

